
Cyflwyniad 
 

 Mae Aura yn cefnogi’r egwyddor o dalu cyflog cyfartal am waith cyfwerth sydd o werth cyfartal ac yn 

cydnabod y dylid cael strwythur cyflogau a graddfeydd diduedd a seiliedig ar feini prawf gwrthrychol.  

Mae hwn yn ail Archwiliad Tâl Cyfartal a gynhaliwyd gan Aura ers ffurfio’r cwmni newydd ar 1 Medi 

2017.  Cafodd data ei ddethol o’r system cyflogau ar 1 Ebrill 2019.  

 

Cefndir 
 

Mae’r Ddeddf Cydraddoldeb yn rhoi hawl i ddisgwyl cyflog cyfartal am waith cyfartal. Mae gan 

gyflogwyr gyfrifoldeb i dalu cyflogau cyfartal a sicrhau bod y systemau cyflogau’n dryloyw. Mae cod 

ymarfer y Comisiwn Cydraddoldeb a Hawliau Dynol yn awgrymu adolygiadau cyflogau cyfartal fel y 

dull mwyaf priodol o sicrhau bod system cyflogau cyfartal yn talu cyflogau heb wahaniaethu.  

 

Archwiliad Cyflog Cyfartal 

 
Mae Archwiliad Cyflog Cyfartal yn gwneud cymhariaeth benodol o gyflogau dynion a merched mewn 

rolau cyfwerth, ymchwilio i’r rhesymau am unrhyw fwlch rhwng cyflogau yn ôl rhyw, tarddiad ethnig, 

anabledd neu batrwm gwaith a chynllunio i gau unrhyw fwlch na ellir ei gyfiawnhau ar seiliau heblaw 

un o’r nodweddion hyn. 

 

Mae nifer o fanteision o gynnal Archwiliad Cyflogau Cyfartal: 

 Adnabod ac egluro, a lle mae cyfiawnhad, dileu unrhyw anghydraddoldeb cyflog. 

 Cefnogi trefniadau cyflog teg, tryloyw a rhesymegol. 

 Dangos i staff bod gan y sefydliad ymrwymiad i gydraddoldeb. 

 Dangos gwerthoedd y Cyngor i randdeiliaid allanol. 

 Helpu i gyflawni dyletswydd gydraddoldeb y sector cyhoeddus. 

 

Y Bwlch Cyflog Rhwng y Rhywiau 
 

Mae’r bwlch cyflog rhwng y rhywiau’n golygu’r gwahaniaeth rhwng cyflogau dynion a chyflogau 

merched fel canran o gyflogau dynion. Os yw’r bwlch cyflog yn 15% yna mae merched, ar gyfartaledd, 

yn ennill 15% yn llai na dynion. Gall y bwlch cyflog rhwng y rhywiau fod yn gadarnhaol neu’n negyddol, 

gyda bwlch cyflog negyddol yn dangos bod merched, ar gyfartaledd, yn ennill mwy na dynion. Mae 

bylchau cyflog rhwng y rhywiau’n rhan bwysig o ddadansoddi a monitro cynnydd gyda chyflogau 

cyfartal, yn genedlaethol ac mewn gwahanol sefydliadau. 



3 
 

 

Methodoleg a Chasglu Data 
 

Dilynwyd canllawiau’r Comisiwn Cydraddoldeb a Hawliau Dynol ar gyfer cynnal Archwiliadau Cyflogau 

Cyfartal ac mae’r data wedi cael ei ddadansoddi gan ddefnyddio'r diffiniadau a’r fethodoleg a 

argymhellir yn y canllawiau cenedlaethol.  

 

Tynnwyd y data o system Cyflogres, “iTrent” ar 1 Ebrill 2019. Ni thynnwyd data gweithwyr wrth gefn, 

fodd bynnag, roedd gweithwyr dros dro wedi eu cynnwys.  

Mae’r data hwn wedi’i ddadansoddi i ystyried y canlynol:  

 

 Cyfansoddiad y gweithlu’n cynnwys dynion, merched ac anabledd. 

 Y bwlch cyflog cyfartalog rhwng dynion a merched ar draws gwahanol raddfeydd cyflog. 

 Dosbarthiad dynion a merched ar draws y gwahanol raddfeydd cyflog. 

 Proffil rhyw’r gweithwyr llawn a rhan amser.   

 

Cyfrifir y bwlch cyflog rhwng y rhywiau’n defnyddio cyflogau cymedrig a chanolrifol merched fel canran 

o gyflogau cymedrig a chanolrifol dynion yn gwneud gwaith o werth cyfartal. ‘Cyflog’ yw’r cyflog 

cyfwerth ag amser llawn. 

Ni thelir bonws o fewn Hamdden a Llyfrgelloedd Aura, felly nid oes yna fwlch tâl bonws i adrodd arno.   

 

Diffinio Cymedrig a Chanolrifol 
 

Cymedrig - mesur o’r gwerth cyfartalog sy’n deillio o gyfuno gwerthoedd mewn sampl benodol ac yna 

rhannu'r swm gyda nifer yr arsylwadau yn y sampl. Mewn enillion, gall nifer gymharol fach o swyddi 

ar gyflogau uchel ddylanwadu’n anghymesur ar y cymedrig. 

Canolrifol - y gwerth y mae 50% o’r holl swyddi’n disgyn o dano. Mae nifer fach o staff ar gyflogau 

uchel iawn yn effeithio llai ar hwn. Mae felly’n rhoi syniad gwell na’r cymedrig o’r cyflog sy’n gyffredin. 

Cyfansoddiad y Gweithlu 
 
O'r data a ddefnyddiwyd ar 1 Ebrill 2019, mae gan Aura 297 o swyddi (wedi eu meddiannu). Nid yw 

hyn yn rif cyfrifiad gan fod nifer o weithwyr mewn amryw o swyddi o fewn Aura.    

 

Tabl 1: Cyfansoddiad y Gweithlu 

 

Merched % Merched Dynion % Dynion 

186 63% 111 37% 

 

 

 

  

Cyfanswm Demograffeg Gweithlu 

Workforce Demographic 

37% 63% 

Dadansoddi’r Bwlch Cyflogau Rhwng y Rhywiau  
 

Mae yna 297 o swyddi wedi eu meddiannu (cofnodion staff) ar gyfer gweithwyr yn Aura.   Nid cyfrif 

pennau a wnaed oherwydd mae gan nifer sylweddol o’n staff nifer o wahanol swyddi ar draws y 

sefydliad.  

Mae’r tabl isod yn rhoi dadansoddiad yn ôl graddfa, niferoedd y rhywiau a’r cyflogau cyfartalog ar 

gyfer pob grŵp. 

Tabl 1: Cyfartaledd Cyflog Dynion a Merched ar draws Graddfeydd  

Gradd 
Nifer o 
Fenywod 

Cyfartaledd 
Cyflog 
Menywod 

Nifer o 
Ddynion  

Cyfartaledd 
Cyflog 
Dynion 

Cyfanswm 
Niferoedd 

Cyfanswm 
cyflog 
cyfartalog 

Rheolwr 
Gyfarwyddwr     1 £61,819.00 1 £61,819.00 

SS Graddfa A 17 £16,650.00 2 £16,650.00 19 £16,650.00 

SS Graddfa B 18 £16,990.00 4 £16,990.00 22 £16,990.00 

SS Graddfa C 58 £17,619.69 45 £17,622.00 103 £17,620.70 

SS Graddfa D 45 £18,889.31 8 £18,016.25 53 £18,757.53 

SS Graddfa E 14 £20,808.50 12 £20,675.25 26 £20,747.00 

SS Graddfa F 15 £23,946.40 21 £23,977.71 36 £23,964.67 

SS Graddfa G 6 £29,473.83 5 £29,047.40 11 £29,280.00 

SS Graddfa H 3 £32,238.00 2 £32,689.50 5 £32,418.60 

SS Graddfa I 6 £36,444.00 4 £37,016.00 10 £36,672.80 

SS Graddfa J 1 £39,966.00 3 £39,966.00 4 £39,966.00 

SS Graddfa L 2 £49,346.00 2 £49,346.00 4 £49,346.00 

Hyfforddwr 
Dosbarth 1 £39,550.38 2 £39,550.38 3 £39,550.38 

Cyfanswm 186 £20,332.13 111 £22,596.44 297 £21,178.38 

 

Ar y cyfan, cyflog cyfartalog merched ar draws pob gradd yw £20,332.13, a chyflog cyfartalog dynion 

ar draws pob gradd yw £22,596.44, sy’n gwneud bwlch cyflogau cyffredinol o 10.02% rhwng y rhywiau. 

Gwneir hyn yn defnyddio’r dull cymedrig o gyfrifo’r cyflog cyfartalog. 

Drwy ddefnyddio’r dull canolrif, y cyflog cyfartalog i ddynion yw £18,130.00 a’r cyflog cyfartalog i 

ferched yw £17,770.00 gan roi bwlch tâl rhyw o 1.99% (Canolrif).  Mae hwn wedi cynyddu ychydig ers 

y llynedd, lle nad oedd yna fwlch cyflog rhwng y rhywiau yn defnyddio’r dull canolrif, ond mae hyn yn 

debyg o fod o ganlyniad i’r cynnydd mewn swyddi wedi eu meddiannu.   

Mae’r data hwn yn gyffredinol yn cadarnhau bod cynllun gwerthuso swyddi a’r prosesau o fewn y 

cynllun yn gadarn ac yn cwrdd â gofynion cydraddoldeb. 

Mae Aura yn cyflogi nifer uwch o weithwyr benywaidd sy’n ymddangos mewn clwstwr yng Ngraddfa 

A, B, C a D sydd wedi cael effaith sylweddol ar fwlch cyflog rhwng y rhywiau yn gyffredinol.    

Nid oes tystiolaeth y gellir priodoli’r bwlch cyflog i wahaniaethau annheg union nac anuniongyrchol yn 

ein prosesau na’n penderfyniadau. Dyma rai rhesymau posib am y bwlch cyflog: 

 Profiad marchnad lafur merched; hyd eu cyflogaeth a thoriadau yn eu cyflogaeth. 

 Merched yn dewis gweithio’n rhan amser. 

 Elfennau o wahanu galwedigaethol. 

 

Chwarteli 
 

Tabl 2  Mae’r tablau isod yn dangos % dynion a menywod fesul chwartel 

Chwartel Uchaf %     Chwartel Isaf Canol % 

Rhyw Nifer %  Rhyw Nifer % 

Menyw 34 45.33%  Menyw 44 59.46% 

Dyn 41 54.67%  Dyn 30 40.54% 

Cyfanswm 75 100.00%  Cyfanswm 74 100.00% 

       

Chwartel Canol Uchaf %  Chwartel Isaf %   

Rhyw Nifer %  Rhyw Nifer % 

Menyw 54 72.97%  Menyw 54 72.97% 

Dyn 20 27.03%  Dyn 20 27.03% 

Cyfanswm 74 100.00%  Cyfanswm 74 100.00% 
 

Mae hyn yn dangos yn y chwartel uchaf bod yna ganran uwch o ddynion o’i gymharu â’r chwarteli 

eraill ble mae yna ganran uwch o fenywod na dynion.  

 

Staff Llawn a Rhan Amser 
 

Tabl 3: Dosbarthiad Dynion a Merched yn ôl Sail 

  Cyflog Cyfartalog 

  Llawn amser Dim Sail Rhan amser 

Rhan Amser 
Yn ystod y 
Tymor Cyfanswm 

Menyw £24,690.40   £18,712.43 £21,077.00 £20,332.13 

Dyn £26,538.65 £16,990.00 £19,114.17 £21,697.00 £22,596.44 

Cyfanswm £25,632.65 £16,990.00 £18,831.70 £21,387.00 £21,178.38 
 

 

Y bwlch cyflog rhwng dynion mewn swyddi llawn amser (cyfartalog o £26,632.65) o’i gymharu â 

merched mewn swyddi rhan amser (cyfartalog o £18,712.43) yw 29.49%. Mae bwlch cyflog cadarnhaol 

o 9.67% rhwng merched llawn amser a dynion llawn amser sy’n golygu bod dynion llawn amser yn 

ennill 9.67% yn fwy ar gyfartaledd na merched llawn amser. 

Dadansoddiad o Anabledd 
 

Tabl 4: Cyflog cyfartalog Pobl Anabl ac Eraill  

Anabl 
Cyflog 
Cyfartalog 

Nifer 
Anabl 

Na £21,143.37 205 

Oes £23,943.40 10 

Anhysbys £21,160.10 29 

(gwag) £20,802.11 53 

Cyfanswm £21,178.38 297 

 

 

Mae cyflog cyfartalog person anabl ar gyfartaledd 13.24% yn uwch na pherson heb fod yn 

anabl. Fodd bynnag ni ystyriwn fod y data yma’n drylwyr oherwydd y gyfran uchel o staff na 

ddatgelodd wybodaeth am eu statws anabledd. 

Anogir ein staff i gyd i ddefnyddio’r hunan-wasanaeth i staff ar y system Adnoddau Dynol i 

ddatgelu gwybodaeth am nodweddion a warchodir, a bydd ein gwaith parhaus yn y cyswllt 

hwn yn parhau. 

Casgliadau 
 

Mae’r Archwiliad yn cadarnhau bod cynllun gwerthuso swyddi Aura, a’r prosesau o fewn y cynllun, yn 

gadarn ac yn cwrdd â gofynion cydraddoldeb. 

Mae Aura wedi ymrwymo i drin ei holl weithwyr yn gyfartal beth bynnag yw eu rhywedd neu 

nodweddion gwarchodedig eraill.  

Wrth i ni fonitro maint ein bylchau cyflog rhwng y rhywiau o fewn Aura, byddwn yn ceisio parhau i 

sicrhau bod ein polisïau a’n harferion Adnoddau Dynol yn helpu i wella ymwybyddiaeth ar draws y 

sefydliad helpu i gau’r bwlch cyflog rhwng y rhywiau. 

Y Camau Nesaf  
 
Gweithredu - parhau i ddarparu data ar gyflog cyfartal a chefnogi staff i ymgysylltu’n weithredol â’r 

mater hwn. Bydd Aura yn ymrwymo i gyflawni Archwiliad Cyflog Cyfartal yn flynyddol drwy gymharu 

data o un flwyddyn i'r llall i sicrhau bod cynlluniau gwella'n cael eu diweddaru a'u gweithredu. 

Gweithredu - parhau i gynnal Arolygon Amrywiaeth a chwilio am ddulliau eraill o gasglu mwy o ddata. 

Mae'r meysydd y byddwn yn parhau i’w monitro a’u cryfhau’n cynnwys: 

 Cymhwyso cyngor ac arferion cyflog yn gyson. 

 Defnyddio ein polisïau a’n gweithdrefnau cydbwyso bywyd a gwaith i helpu i roi sylw i unrhyw 

faterion cydraddoldeb. 

 Gweithio i sicrhau nad oes unrhyw rwystrau tybiedig i ddatblygiad gyrfaol. 

 Arferion teg ar gyfer recriwtio a dethol staff. 

Mae’r targedau hyn wedi’u dyfeisio i wthio Aura i fod yn fwy dychmygus o ran sut yr awn ati i ddenu, 

recriwtio, datblygu ac annog ein cydweithwyr mwyaf talentog i aros gyda ni.  

Mae’r archwiliad cynhwysfawr hwn yn pwysleisio ymrwymiad Aura i fonitro cyflogau er mwyn 

gwobrwyo gwaith cyfwerth yn gyfartal a pharhau i gyfrannu at ddatblygu strategaethau cydraddoldeb 

ac amrywiaeth a hyrwyddo arferion da. 

 


